
OPSOMMING 

DIE IMPAK VAN MILITERE AKTIWITEITE OP DIE VAALDRIEHOEKSE 

SAMELEWING IN DIE TYDPERK 1974-1994 

Die Vaaldriehoek was vanwee sy waterbronne, nywerhede en 

bevolkingsamestelling van strategiese betekenis gedurende die tydperk 1974-

1994 en is derhalwe vir militere doeleindes as 'n A-teikengebied geklassifiseer. 

Verskillende vyandelike aksies soos sabotasie, mobilisasie van die swart 

bevolking en terreur is in die streek deur swart militere organisasies onderneem. 

Vaaldriehoekse regimente, kommando's, Groep 17 en die polisie het die streek 

beskerm en ook grensdiens verrig. Die vloot en lugmag het ook 'n rol in die 

beskerming van die streek gespeel. Die uitbreek van onluste op 3 September 

1984 in die Vaaldriehoek het meegebring dat die weermag tot 1994 verskillende 

operasies in die Vaaldriehoek geloods het. 

Die Vaaldriehoekse publiek is teen die 'totale aanslag' gemobiliseer. Mense is 

tydens openbare feesdae, vergaderings en byeenkomste oor die aanslag ingelig. 

Ander meganismes van mobilisasie was tentoonstellings, beriggewing in die 

plaaslike pers, films en die skepping van heldeakkers. Daar was verskillende 

pogings tot weerbaarheid. Die veiligheidsmagte het skietopleiding vir die publiek 

aangebied. Die jeug is deur middel van kadette en veldskole weerbaar gemaak. 

Vaaldriehoekse dorpe het oor goed uitgewerkte noodplanne beskik, terwyl 

burgerlike beskermingsoefeninge gereeld gehou is. 

Die Vaaldriehoek het die verdedigingspoging op verskillende wyses ondersteun. 

Grenspakkies en inburgeringspogings is in verskillende dorpe georganiseer. Die 

Suiderkruisfonds en Transvaalse Vroue Landbou-unie was ook in die 

Vaaldriehoek aktief. Vaaldriehoekse fabrieke het 'n belangrike aandeel in die 

ontwikkeling en vervaardiging van wapentuig gehad. ISCOR het byvoorbeeld 

loop- en pantserstaal vervaardig terwyl USCO en DORBYL onderdele van die 

G5- en G6-kanon vervaardig, het. Heelwat ander fabrieke het kleiner onderdele 

vir 'n verskeidenheid wapentuig vervaardig. 

Militere aktiwiteite het 'n duidelike impak op die Vaaldriehoek gehad. Gevalle van 

post-traumatiese stres het in die Vaaldriehoek voorgekom terwyl heelwat 

Vaaldriehoekers ook gesneuwel het. Die aftakeling van militere aktiwiteite na 

1990 het tot moedeloosheid onder die blanke bevolking aanleiding gegee. 

Onsekerheid oor die toekoms het weer tot die mobilisasie van regses in die 

streek gelei. Afskaling van wapenproduksie het tot werkloosheid gelei. Die 

Boipatong-slagting van 1992 het tot die ontslag van hoe offisiere bygedra. 

ABSTRACT 

THE IMPACT OF MILITARY ACTIVITIES ON THE VAAL TRIANGLE 

COMMUNITY IN THE PERIOD 1974-1994 

The Vaal Triangle was, on account of its water resources, industries and 

population structure of strategic importance and classified as an A-target area. 

Sabotage, mobilisation of the black population and acts of terror were undertaken 

in this region by black military organisations. Regiments, commandos, Group 17 

and the police of the Vaal Triangle protected this region and did border duty. The 

navy and air force also played a role. The unrest of 3 September 1984 in the 

Vaal Triangle led to military operations being conducted up to 1994. 

The public of the Vaal Triangle was mobilised in order to counteract the 'total 

onslaught'. People were briefed at events like national holidays, meetings and 

gatherings. Additional mechanisms of mobilisation were exhibitions, reports in 

local newspapers, films and heroe's acres. There were also attempts at 

preparedness. The security forces trained the public to shoot. Youth 

preparedness included cadets and veld schools. Towns of the Vaal Triangle had 

well worked out emergency planning while civil defence exercises were held 

regularly. 

The Vaal Triangle supported the defence effort in various ways. Parcels for the 

troops on the border and demobilisation attempts were undertaken in the 

different towns. The Southern Cross Fund and the Transvaal Agricultural 

Women's Union were also active in this region. Vaal Triangle factories played an 

important part in the development and manufacture of weapons. ISCOR 

manufactured barrel steel and armoured plating while USCO and DORBYL 

manufactured parts for the G-5 and G-6 guns. Other factories manufactured 

smaller parts for various weapons. 

Military activities had a clear impact on the Vaal Triangle. Cases of post­

traumatic stress occurred, while many soldiers from the Vaal Triangle died during 

military service. The dismantling of military activities since 1990 led to defeatism 

amongst the white population. Uncertainty led to support for the right wing. The 

downsizing of weapon production, in turn led to unemployment. The Boipatong 

massacre of 1992 resulted in the discharge of a number of senior officers. 

ZUSAMMENFASSUNG 

DER EINFLUSS VON MILITARISCHEN AKTIVITATEN AUF DER 

GEMEINSCHAFT DES VAALDREIECKS IN OEM ZEITRAUM 1974-1994 

Das Vaaldreieck war wegen seine Wasseranlagen, lndustrien und die 

zusammenstellung seiner Bevolkerung von strategischem Wert und war 

deswegen als sogenanntes A-Angriffsgebiet bezeichnet worden. Verschiedene 

Aktionen sind damals in dem Vaaldreieck unternommen worden wie Sabotage, 

Mobilisierung der schwarzen Bevolkerung und Terror von schwarzen 

militarischen Bewegungen. Regimenter, Wehrkommandoeinheiten und die 

Gruppe 17 hat den Vaaldreieck beschOtz und war auch auf der Grenze Namibias 

tatig. Die Kriegsmarine und Luftwaffe spielte auch eine Rolle in diesem Gebiet. 

Die Unruhen vom 3 September 1984 hat militarische Operationen im Vaaldreieck 

bis 1994 zur F olge gehabt. 

Das Publikum des Vaaldreiecks war gegen den 'Totalen Anschlag' mobilisiert 

worden. Die weisse Bevolkerung ist wahrend Volksfesttage, Versammlungen und 

Treffen aufgeklart worden. Andere Mechanismen der Mobilisierung waren 

Austellungen, Berichte in der Presse, Filmen und Heldengedenkstatten. Es gab 

auch Versuche die Bevolkerung wehrhaft zu machen. Die Sicherheitskrafte 

haben das Publikum ausgebildet urn schiessen zu konnen. Die Jugend hat 

Schulkadetten und Feldschulen mitgemacht. Die Stadte waren gut auf 

Anschlage vorbereitet und es gab regelmassige Obungen. 

Das Vaaldreieck hat die Sicherheitskrafte auf verschiedene Arten unterstOtz. 

Packchen sind fOr die Soldaten an der Grenze vorbereitet worden wahrend 

zurOckgekehrte Soldaten geholfen worden sind urn wieder im zivilen Leben 

einzupassen. Der "Southern Cross Fund" und die "Transvaal Woman's 

Agricultural Union" waren auch im Vaaldreieck aktiv. Fabriken im Vaaldreieck 

spielten eine wichtige Rolle in der Entwicklung und Herstellung von Waffen. 

ISCOR schuff zum Beispiel Laufstahl und Panzerstahl wahrend USCO und 

DORBYL unterteile der G5 und G6 Kanone anfertigen. Andere Fabriken machten 

kleinere unterteile von verschiedenen Waffentypen. 

Militarische Aktivitaten hatte einen deutlichen Einfluss im Vaaldreieck. Es gab 

auch Faile von post-traumatischem Stress. Viele Soldaten aus dem Vaaldreieck 

sind auch wahrend militarischem Dienst umgekommen. Der Abbruch 

militarischen Aktivitaten seit 1990 fOhrte zu einer Niedergeschlagenheit unter der 

weissen Bevolkerung. Unsicherheit hat auf der anderen Seite die Rechten 

gestarkt. Die Einstelling von Waffenproduktion verursachte Arbeitslosigkeit. Der 

Boipatong Massaker von 1992 fOhrte zu der Entlassung hohere Offiziere. 

INLEIDING 

Militere aktiwiteite het sedert die sestigerjare van die twintigste eeu toenemend 'n 

invloed op die Suid-Afrikaanse samelewing uitgeoefen. Verskillende same­

lewingsverbande is op verskillende wyses deur die militariseringsproses geraak. 

Die proses is deur verskillende streke op eiesoortige wyse ervaar. 

Bevolkingsamestelling, tipes nywerhede en strategiese belangrikheid het in die 

proses 'n rol gespeel. Die invloed van militere aktiwiteite op die samelewing was 

geensins tot die Suid-Afrikaanse samelewing beperk nie. Duitsland het 

byvoorbeeld die impak van militere aktiwiteite gedurende die Koue Oorlog, 1945-

1989, ervaar. lnfrastruktuur is aangepas vir troepebewegings, verskillende 

nywerhede het wapenonderdele vervaardig, terwyl gemeenskappe deeglik van 

'n permanente militere teenwoordigheid bewus was.1 

Die Vaaldriehoek het die militariseringsproses in Suid-Afrika op eiesoortige wyse 

ervaar. Die doel van hierdie proefskrif is die teboekstelling van wetenskaplike 

navorsing oor militere aktiwiteite in die Vaaldriehoek tussen 1974 en 1994. Die 

Vaaldriehoek was vanwee sy nywerhede, waterbronne, ligging en as 'n 

mannekragbron van militere betekenis. Vaaldriehoekse militere eenhede het 

grensdiens verrig asook bygedra tot die streek se beveiliging. Militere aktiwiteite 

op die grens van Namibie en Angola en in die Vaaldriehoek het 'n invloed op die 

inwoners van die streek gehad. Vaaldriehoekse fabrieke het 'n belangrike rol in 

die ontwikkeling en vervaardiging van wapens soos die G5- en G6-kanon gehad. 

Daar gaan dus in hierdie studie gefokus word op die militariseringsproses se 

invloed op die Vaaldriehoek. 

1 H. W . Koch, The age of total warfare (Greenwich, Bison, 1983), pp. 244 en 253; R. Knecht, 
Kampfpanzer Leopard (MOnchen, Lehmans, 1972), p. 79; P. W ., Crizer, e.a., "Defence on 
extended frontages", Infantry, 67(6), Nov. Des. 1977, p. 20; F. Birnstiel, "German combat troops 
in action", Infantry, 67(6), Nov. Des. 1977, pp. 24-29; Anon, "Forum and features: Duty in 
Europe", Infantry, 69(3), Mei-Junie 1979, p 9. 



Gebeure in die Vaaldriehoek het 'n uitkringende effek op landsveiligheid gehad, 

sowel as 'n wesentlike impak op militere aktiwiteite. Die voorval by Sharpeville 

op 21 Maart 1960 het tot gevolg gehad dat 'n noodtoestand afgekondig is en dat 

die burgermag gemobiliseer is. Daarna het die opleiding van die weermag op 

guerilla-oologvoering gekonsentreer. Die onluste van 4 September 1984 wat in 

Sebokeng begin het, het tot binnelandse militere operasies aanleiding gegee. Die 

eerste operasie van die aard was Operasie Palmiet in Oktober 1984 in 

Sebokeng. Die Boipatong voorval van 1992 wat met derdemagbedrywighede 

geassosieer is, het die aftakeling van die ou veiligheidsestab/ishmentversnel. 

Die tema van die ondersoek is om verskeie redes aktueel. Voorvalle van terreur 

en sabotasie in die Vaaldriehoek het meegebring dat die inwoners van die streek 

die aanslag op eie drumpel ervaar het. Die eskalasie van terrorisme in Suid­

Afrika vanaf die middel sewentigerjare en die Suid-Afrikaanse militere 

betrokkenheid in Angola het meegebring dat die blanke samelewing gemobiliseer 

is. Die feit dat baie Vaaldriehoekse blanke mans destyds militere diensplig verrig 

het, het meegebring dat die gemeenskap van die streek die militere paging 

ondersteun het. Heelwat jongmanne van die streek het destyds tydens militere 

optredes gesneuwel. Die aftakeling van die militere kultuur na 1989 was vir baie 

mense traumaties omdat hulle gevoel het dat hulle opofferings verniet was. Die 

werksaamhede van die Waarheids- en Versoeningskommissie 0/VVK) het na 

1994 'n aktualiteitswaarde aan die tydperk 1974-1994 verleen. 

Die militere geskiedenis van die Vaaldriehoek is 'n onderontwikkelde studieveld 

en geen werke in hierdie verband bestaan nie. Destyds is egter in die plaaslike 

pers heelwat aandag aan die militere eenhede en die polisie van die 

Vaaldriehoek gegee en 'n aantal publikasies bestaan wei wat die proses van 

militarisering in die tydperk 1974-1994 behandel. Ocr die grensoorlog van 1966-

1989 is 'n aantal werke beskikbaar.2 Die publikasie, War and society: The 

militarisation of South Africa, behandel die progressiewe militarisering van die 

Suid-Afrikaanse samelewing tot in 1989 breedvoerig. In die werk word daar op 

aanduiders van militarisering in Suid-Afrika gefokus. 3 In die werk, Pretoria's 

praetorians: Civil-military relations in South Africa, word daar op die verhouding 

tussen die weermag en die burgerlike samelewing gefokus.4 In die werk, South 

Africa a different kind of war: From Soweto to Pretoria, word die proses van 

weerstand en die regering se mobilisasiepogings oorsigtelik behandel.5 

Geen nagevorsde materiaal wat oor die militarisering van die Vaaldriehoek 

handel, kon egter opgespoor word nie. Een moontlike rede hiervoor kan onder 

meer wees dat die klem destyds eerder op gebeure in Suidwes-Afrika en Angola, 

as op plaaslike gebeure geval het. Aan die ander kant, kon die groot mate van 

geheimhouding en sekerheidsbewustheid daartoe bygedra het dat die temas wat 

hierdie studie in oenskou neem, vermy is. Die algemene gevoel wat na die tyd 

geheers het, naamlik dat "alles vemiet was", het mense ook hulle belangstelling 

in die betrokke saak laat verloor. Daar bestaan dus ruimte vir wetenskaplik­

historiese navorsing na die militere aktiwiteite in die Vaaldriehoek tussen 1974 en 

1994. 

Die sentrale tema van die onderhawige studie handel oor die vergestalting van 

die militere aktiwiteite in die Vaaldriehoek en die invloed daarvan op die 

gemeenskap van die streek. In hierdie verband word gekyk na die aanslag op 

die streek, die verskillende militere eenhede, hulle aktiwiteite en die mate waarin 

2P.L. Moorcroft, Africa's super power (Johannesburg, Sygma, 1981 ); S. Stander, Like the wind: 
The story of the South African Army (Cape Town, Saayman & Weber, 1985); W. Steenkamp, 
Suid-Afrika se grensoorfog 1960-1989 (Rivonia, Ashanti, 1990). 
3 J. Cock en L. Nathan (eds.), War and society: The militarisation of South African society 
(Johannesburg, David Phillip, 1989). 
4 P.H. Frankel, Pretoria's praetorians: Civil-military relations in South Africa (Cambridge, 
Cambridge University press, 1984). 
5 J. Frederikse, South Africa a different kind of war: From Soweto to Pretoria 
( Johannesburg, Ravan, 1987). 

die gemeenskap die eenhede ondersteun het. Hierbenewens word die impak van 

die militariseringsproses op die Vaaldriehoek ook ondersoek. 

Die waarde en aktualiteit van hierdie studie le in die samevoeging van 

verskillende gegewens, soos byvoorbeeld die militere aspekte en die impak 

daarvan op die sosio-ekonomiese aktiwiteite maak dit moontlik vir navorsers om 

'n sinvolle geheelbeeld te skep. Die Vaaldriehoek is as onderdeel van 'n groter 

geheel deur die mobiliseringspogings van destyds geraak. Die tema kan tot die 

militere geskiedenis gereken word, deurdat daar op die aktiwiteite van die 

verskillende magte en die invloed daarvan op die samelewing gekonsentreer 

word. In hierdie studie is daar ook van ander vakdissiplines soos die geografie, 

industrialisasie, staatsleer, polisiekunde, sosiologie en psigologie gebruik 

gemaak. In die militere geskiedenis is daar ruimte vir 'n ineenskakeling van al 

hierdie dissiplines. 

'n Wye verskeidenheid bronne is gebruik. Die primere bronne behels: die 

Direktoraat Dokumentasie Diens van die SANW, Polisie argief, Krygkor argief, 

Staatsargief, Rand Water argief en die Vaal Teknorama. lnligting was oor die 

algemeen volledig en georden. Die sekondere bronne wat gebruik is, sluit 

ongepubliseerde werke, proefskrifte en verhandelings; koerant- en 

tydskrifartikels; gepubliseerde werke; regeringspublikasies; militere publikasies; 

jaarboeke; notules; gedenkalbums; pamflette; brosjures; dagboeke; en 

persoonlike onderhoude in. 

Bronne oor die Vaaldriehoek sluit die werke onder Ieiding van P.J.J. Prinsloo in 

wat onderskeidelik oor Vereeniging en Vanderbijlpark handel.6 Die werk van R.L 

.Leigh wat oor Vereeniging handel, is ook geraadpleeg.7 Die twee lug­

afweerregimente wat daar in Vereeniging was, word in twee bronne oorsigtelik 

6 P. J. J., Prinsloo, Die geskiedenis van Vereeniging (Vanderbijlpark, PU vir CHO, 1992); 
P. J. J., Prinslbo, Die geskiedenis van Vanderbij/park (Vanderbijlpark, PU vir CHO, 1994). 
7 R. L. Leigh, Vereeniging (Johannesburg, Courier-Gazette, 1968). 

behandel.8 Veldwerk in die vorm van die neem van toto's van fabrieke, die 

infrastruktuur en begraafplase is ook aangepak. Hierdie werk behoort as 'n 

voorbeeld te dien vir soortgelyke navorsing in ander nywerheidstreke. Uit die 

bronne-oorsig is dit duidelik dat daar genoeg bronne bestaan om 'n studie oor die 

tema te regverdig. Alhoewel baie van die bronne nie direk na militere aktiwiteite 

verwys nie, bevat dit nuttige inligting om 'n vollediger studie oor die invloed van 

die militere aktiwiteite in die Vaaldriehoek saam te stel. 

In die samestelling van hierdie werk is ook enkele probleme ondervind. Sekere 

instansies het aangedring op 'n onderneming van geheimhouding , alvorens 

toestemming verleen is om daar navorsing te doen. Sekere persone wat destyds 

met verskillende projekte gemoeid was, het ook vereis dat daar oor sekere 

aspekte nie geskryf mag word nie. Gesien in die lig van die werksaamhede van 

die VVVK, was sommige persone met wie onderhoude gevoer is, agterdogtig. 

Omdat 'n sintese verkry moes word uit verskillende gegewens, was heelwat 

skaafwerk nodig ten einde 'n sinvolle geheelbeeld daar te stel. Om 'n beter 

perspektief en meer insig te verkry, het daar ook nog nie genoeg tyd tussen die 

hede en die gebeure van voor 1994 verloop nie. Sommige rolspelers lewe nie 

meer nie of het na onbekende bestemmings verhuis . Daar bestaan geen 

gepubliseerde bronne wat direk oor die militere aktiwiteite in die Vaaldriehoek 

handel nie. 

Hierdie studie val in vyf afdelings uiteen. Daar is eerstens 'n afdeling oor die 

verdediging van die Vaaldriehoek. In afdeling B word die verskillende 

mobilisasie-pogings in die streek behandel. Afdeling C handel oor die 

weerbaarmaking van die Vaaldriehoekse burgery en betrek noodplanne, 

jeugweerbaarheid en burgerlike beskerming. Die ondersteuning van die militere 

aktiwiteite - van pogings van die gemeenskap tot wapenvervaardiging , word in 

8 L. Crook, Young's Field: A history of the anti-aircraft school (Kimberley, Anti-aircraft school/ 10 
Anti-aircraft regement, 1991); C.J. Nothling (red.}, Ultima ratio regum: Artilleriegeskiedenis van 
Suid-Afrika (Pretoria, Militere informasie buro, 1987). 

afdeling D saamgegroepeer. In afdeling E word daar op die impak en die 

aftakeling van militere aktiwiteite gefokus. 

Die studie begin in hoofstuk een met die strategiese posisie wat die Vaaldriehoek 

beklee het. In die Vaaldriehoek was daar aspekte van nasionale belang. Die 

waterbronne van die streek, naamlik die Vaalrivier, die Vaaldam en die Barrage, 

het 'n belangrike rol in die funksionering van die myne, fabrieke en kragstasies in 

die Pretoria Witwatersrand Vaaldriehoek (PWV) gebied gespeel. Verder het die 

nywerhede van die Vaaldriehoek insgelyks 'n strategiese rol in die Suid­

Afrikaanse ekonomie en verdediging gespeel. Die Suid-Afrikaanse Yster en Staal 

lndustriele Korporasie (ISCOR) was die grootste enkele staalprodusent in Suid­

Afrika en die Suid-Afrikaanse Steenkool-, Olie- en Gaskorporasie (SASOL) het 

bygedra om brandstof te produseer in tye van wereldwye brandstofkrisisse en 

boikotte teen Suid-Afrika. Die sektore in en om die Vaaldriehoek was van die 

Vaaldriehoekse kragstasies afhanklik, onder meer die myne, fabrieke, spoorwee 

en huishoudings. 

In hoofstuk twee word na die aanslag op die Vaaldriehoek gekyk. SASOL is 

byvoorbeeld vanwee sy belangrikheid vir die nasionale ekonomie op 1 Junie 

1980 gesaboteer. Daar word oak gekyk na die plek wat die Vaaldriehoek in die 

geval van 'n konvensionele oorlog sou ingeneem het. Die veiligheidsmagte het 

heelwat wapenopslagplekke en gevaarlike wapens in die streek ontdek. Met die 

eskalasie van die gewapende stryd, het daar oak voorvalle van terreur in die 

Vaaldriehoek voorgekom. Die vergestalting van die rewolusionere oorlog in die 

Vaaldriehoek word oorsigtelik behandel. Die onluste wat op 3 September 1984 in 

die Vaaldriehoek uitgebreek het, het oar die hele land versprei terwyl 

rewolusionere organisasies vinnig op die situasie gekapitaliseer het. Daar is oak 

gepoog om die swart bevolking teen die destydse regering te mobiliseer. Die 

onluste wat ontstaan het, het verreikende implikasies vir die binnelandse 

veiligheidsituasie gehad. 'n Belangrike onderdeel van die rewolusionere stryd 

was die gewapende stryd. Beide die gewapende vleuels van die African National 

Congress (ANC) met Umkhonto we Sizwe (MK), en die Pan African National 

(PAC) met die Azanian People's Liberation Anny (APLA), was in die 

Vaaldriehoek aktief. Die uitbreek van die sogenaamde township-oorfog in 1990 in 

die Vaaldriehoek het die totstandkoming van selfverdedigingseenhede (SVE'e) 

tot gevolg gehad. 

In hoofstuk drie word die verskillende militere eenhede in die Vaaldriehoek 

behandel. Daar was kommando's, regimente en hoofkwartiere van formasies in 

die Vaaldriehoek. Die industriele kommando's het SASOL en ISCOR beskerm 

terwyl spesiale afdelings van die polisie militere tipe werk in swart woongebiede 

gedoen het. Die aktiwiteite van die verskillende magte word in hoofstuk vier 

behandel. Verskeie oefeninge is in die Vaaldriehoek gehou, ten einde die 

paraatheid van die soldate te toets. Lede van die Vaaldriehoekse militere 

eenhede en van die polisie het op verskillende grense gedien en sedert 1984 ook 

diens in swart woongebiede verrig. Die binnelandse veiligheidsituasie het 

meegebring dat soldate in swart woongebiede ontplooi is. 

In hoofstuk vyf word ondersoek ingestel na hoe die Vaaldriehoekse samelewing 

ten gunste van die militere paging be·lnvloed is. Tydens volksfeeste is die stryd 

wat op die landsgrense aan die gang was, beklemtoon. Verskillende 

organisasies, soos kultuurorganisasies en vroue-organisasies het bygedra om 

hulle lede oor die veiligheidstoestand in te lig. In hoofstuk ses word die 

meganismes waardeur die gemeenskap gemobiliseer is, behandel. Die 

gemeenskap is byna onwillekeurig meegesleur deur die bykans ooraanbod van 

die weermag en polisie tydens tentoonstellings, artikels en toto's in die plaaslike 

pers en televisiereekse en films. Daarbenewens was daar ook militere orkeste 

wat opgetree het en deurmarse van die verskillende eenhede. Die 

Vaaldriehoekse dorpe het elkeen 'n heldeakker waar gesneuwelde soldate en 

polisiemanne begrawe is. 

In hoofstukke sewe en agt word die weerbaarmaking van die gemeenskap 

behandel. AI die Vaaldriehoekse dorpe het oor goed uitgewerkte noodplanne 

beskik. Vroue is op verskillende wyses weerbaar gemaak en 

sekuriteitsmaatskappye en buurtwagte was deel van die weerbaarheidspogings. 

Sedert die begin van die negentigerjare het die weermag 'n daadwerklike poging 

aangewend om mense in huis-en-haard-beskerming op te lei. In hoofstuk agt 

word die invloed van die mobilisasie- proses op die jeug behandel. Kinders en 

jong mense is in verskillende stadiums bereik. Hoerskoolleerlinge is deur middel 

van jeugweerbaarheid, veldskole en kadette ideologies gemotiveer. Daar was 

byvoorbeeld besoeke van kleuterskole aan militere basisse. Jeugorganisasies 

soos die Voortrekkers en die Boys Brigade het op 'n gereelde grondslag met die 

weermag geskakel. Skoolkadette en die vlootkadette het ten doel gehad om 

seuns vir militere diensplig voor te berei. 

In hoofstuk nege word die verskillende pogings om die burgery te beskerm 

behandel. Die burgerlike beskerming van die Vaaldriehoekse dorpe was goed 

georganiseer en al die dorpe het oor goed uitgewerkte noodplanne beskik. 

Verskeie dorpe het in hierdie opsig 'n A-gradering behaal. Noodhulporganisasies 

soos die Noodhulpliga, Rooikruis en St. John's Ambulance is by die pogings 

ingeskakel. Teen die einde van die tagtigerjare het die proses van die burgery 

om homself te beskerm momentum gekry. 

In hoofstukke 10 en 11 word aangetoon in watter mate die gemeenskap die 

weermag en polisie ondersteun het. Daar is verskillende projekte aangepak om 

fondse mee in te samel en geriewe vir soldate te help skep. Organisasies soos 

die Suiderkruisfonds, die Transvaalse Vroue-landbou-Unie en veterane­

organisasies was aktief met die ondersteuning van die Vaaldriehoekse soldate 

gemoeid. Werkgewers was ook tegemoetkomend teenoor werknemers wat 

militere diens verrig het. In hoofstuk 12 word die wapenvervaardiging van die 

Vaaldriehoekse fabrieke behandel. Hierdie fabrieke het 'n groot rol in die 

ontwikkeling en vervaardiging van wapentuig soos die G5- en G6-kanon gespeel. 

Pantserstaal, kanonlope en onderdele van wapentuig is onder meer deur die 

Vaaldriehoekse fabrieke vervaardig. 

In hoofstuk 13 word die impak van die vermilitariseringsproses behandel. 

Heelwat jongmanne uit die streek het gesneuwel. Baie van die Vaaldriehoekse 

soldate wat in gevegsituasies was, ly steeds aan posttraumatiese stres, terwyl 

ander weer aan drank- en dwelmmisbruik skuldig was. Op grand daarvan dat 'n 

hele aantal Vaaldriehoekse soldate hoe militere toekennings ontvang het, kan 

aanvaar word dat soldate uit die streek positief teenoor die verdedigingspoging 

gestaan het. 

Die aftakelingsproses van militere aktiwiteite word in hoofstuk 14 behandel. Die 

proses is deur die destydse staatspresident, F.W. de Klerk, aan die gang gesit. 

Hy was in 'n stadium lid van die Volksraad vir Vereeniging. Die proses het egter 

ook saam gehang met die wereldwye ontwapening as gevolg van die beeindiging 

van die Koue Oorlog. Ontnugtering en pasifisme het daartoe gelei dat ook die 

Vaaldriehoekse soldate begin het om nie vir militere diens aan te meld nie. Die 

afskalingsproses het meegebring dat drie Vaaldriehoekse regimente ontbind het 

en fabrieke in die streek opgehou het om wapens te vervaardig. Kommissies van 

ondersoek, soos byvoorbeeld die Goldstone Kommissie, het die optrede van die 

Vaaldriehoekse soldate en polisiemanne ondersoek. 

Die slot is 'n samevatting van die proses waarvolgens die Vaaldriehoekse 

gemeenskap na 197 4 gemobiliseer is as gevolg van die politieke en militere 

verwikkelinge in Suider-Afrika. Hierdie proses het veral die blanke bevolking 

meegesleur omdat hulle geglo het dat daar om oorlewing geveg word. Die 

militere onttrekking in 1989 uit Namibie het die proses beeindig, alhoewel die 

binnelandse onstuimigheid die demobilisasie vertraag het. Die negatiewe impak 

van die proses was 'n hele aantal gesneuweldes, werkloosheid as gevolg van 

fabrieke wat nie meer wapenkontrakte gekry het nie en moedeloosheid onder 

veral die blanke Suid-Afrikaners. 

